
“Bakı Metropoliteni” QSC-nin istismar üzrə 
baş mühəndisi Əlixan Osmanov bildirib ki, Bakıda 
daha bir metrostansiyanın tikintisi başa çatıb.

Baş mühəndis qeyd edib ki, şərti adı “B3” olan 
metro stansiyasında əsas tikinti işləri başa çatdırılıb və 
gələn ilin ortalarında tamamlama işləri aparılacaq: “Bu 
stansiyadan sonra yeni olan “Bənövşəyi xətt” üzrə işlər 
aparılacaq ki, onun bir tərəfi Xocahəsən, digər tərəfi isə 
Qaraçuxur qəsəbəsində olacaq. Ümumilikdə, bu xətt 12 
stansiya və 1 depodan ibarətdir. Sözügedən xətt üzrə 3 
stansiyasının, demək olar ki, tikintisi başa çatdırılıb”.

Samirə ƏLIYEVA,  “Xalq qəzeti”

Qurban Yetirmişli: 
Təkanlar davam edir 

Mərkəzin direktoru 
əlavə edib ki, güclü 
zəlzələdən sonra 
yaxın ərazilərdə ye-
raltı təkanların qeydə 
alınması normaldır: 
“İrandakı zəlzələdən 
sonra cənub zona-
sında qeydə alınan 
təkanların sayı çox 

olub. Hələ də təkanların qeydə alınması davam edir”.
Qeyd edək ki, bu gecə yerli vaxtla saat 02:47-də 

İran ərazisində zəlzələ baş verib. Zəlzələ Azərbaycanın 
sərhəd rayonlarında - Astara, Lənkəran, Lerik, Yardımlı, 
Masallıda hiss olunub.

Yeraltı təkanlar 6 bal gücündə olub. Zəlzələ ocağı 2 
kilometr dərinlikdə yerləşib. İlkin məlumata görə 5 nəfər 
həlak olub 120 nəfər xəsarət alıb.

“Xalq qəzeti”

ABŞ-ın ATƏT-dəki səfiri: Biz tərəfləri 
konkret addımlar atmağa çağırırıq

Ceyms Gilmor: Əhalinin sülhə hazırlamasının vaxtı çatıb

Səfir son aylarda qo-
şunların təmas xəttindəki 
itkilərdən narahat olduqlarını 
ifadə edib: “Bu, münaqişə 
çərçivəsində davam edən 
insan itkilərini göstərir və 
yerlərdə, eləcə də pay-
taxtlarda gərginliyi artırır. 
Bu, həm də nizamlama 
perspektivlərini azaltmaqla 
inamsızlıq və düşmənçiliyi 
artırır. Eyni zamanda, 
Azərbaycan və Ermənistan 
liderləri və xarici işlər nazirləri 
arasında konstruktiv əlaqələr 
ümid verir. Əlaqələrin 
səviyyəsi nəticə verə bilər 
və verməlidir. Biz tərəfləri 
ölkələrin əhalisini sülhə 
hazırlamaq və gərginliyi 
azaltmaq üçün bu il ərzində 
müzakirə olunan konkret 
humanitar və təhlükəsizlik 
tədbirləri barədə razılığa 

gəlməyə çağırırıq”.
C.Gilmorun sözlərinə 

görə, bu məsələlər barədə 
razılıq kifayət deyil: “Biz 
tərəfləri tez bir zamanda 
konkret addımlar atmağa 
çağırırıq”.

Səfir əlavə edib ki, 
tərəflərin əhalini sülhə 
hazırlamasının vaxtı çatıb: 
“ABŞ azərbaycanlılar və 
ermənilər arasında etimadın 
möhkəmləndirilməsi və dia-
loqun genişləndirilməsi üzrə 
tədbirləri dəstəkləyir. Dia-
loqda iştirak edənlər bunu 
azad və qorxusuz şəkildə, 
öz yurdlarına qayıtmaqları 

üçün ittiham olunmadan 
etməlidirlər. Münaqişənin 
hərbi yolla həlli ola bilməz və 
status-kvo qəbulolunmazdır”.

“Xalq qəzeti”

Politoloq Yevgeni Mixaylov: 
Ermənistan hakimiyyəti beynəlxalq 
təşkilatların qətnamələrinə laqeyd yanaşır
Efemer “Böyük Ermənistan” sadəcə mifdir

Politoloq kinayə ilə qeyd edib ki, 
İrəvanın ritorikasına işğal barədə, 
Sumqayıt hadisələri barədə uydurmalar 
xasdır: “Sumqayıtdakı hadisələr məhz 
ermənilərin təxribatı idi, amma nəyə görəsə 
Ermənistanda bu barədə danışmırlar, elə 
rəsmi tarix də bu barədə susur”.

Politoloq bildirib ki, Ermənistanın 
yeni hakimiyyəti beynəlxalq təşkilatların 

istənilən qətnaməsinə laqeyd yanaşır: 
“İrəvan əsassız olaraq öz əhəmiyyətini 
qabardır və özünü Qarabağ münaqişəsinin 
həll olunması və işğal olunmuş ərazilərin 
qaytarılması vaxtının çatdığını bildirən 
sağlam fikirli dövlətlərlə qarşı-qarşıya 
qoyur. Efemer “Böyük Ermənistan” sadəcə 
mifdir. Reallıq isə budur ki, qonşularla 
dinc şəraitdə yaşamaq və əməkdaşlıq 
etmək lazımdır. Əgər bu baş vermirsə, 
tarix göstərir ki, belə dövlətlər gec-tez 
mövcudluğunu və fəaliyyət qabiliyyətini 
itirir”.

     “Xalq qəzeti”

Görkəmli oftalmoloq-
alim, akademik Zərifə xanım 
Əliyevanın məzarı üstünə də tər 
güllər düzülüb.

Sonra Şəhidlər xiyabanında 
Azərbaycanın müstəqilliyi 
və ərazi bütövlüyü uğrunda 
mübarizədə şəhid olan Vətən 
övladlarının xatirəsi anılıb, 
məzarları üzərinə güllər 

qoyulub.
Təhsil Nazirliyindən 

verilən məlumatda bildirilir ki, 
nazir Ceyhun Bayramov çıxış 
edərək ölkə Prezidenti cənab 
İlham Əliyevin sərəncamları 
ilə təhsilin inkişafındakı 
xidmətlərinə görə fəxri adlara 
layiq görülən təhsil işçilərini 
təbrik edib və onlara gələcək 

fəaliyyətlərində uğurlar 
arzulayıb. Nazir son illərdə 
ölkəmizdə insan kapitalının 
inkişafı, o cümlədən təhsil 
sahəsində həyata keçirilən 
məqsədyönlü tədbirlər barədə 
danışıb.

Ceyhun Bayramov 
ümummilli lider Heydər 
Əliyevin müəllim peşəsinə 

sonsuz diqqətinin dövlət başçısı 
İlham Əliyev tərəfindən uğurla 
davam etdirildiyini, müəllim 
nüfuzunun yüksəldilməsi 
istiqamətində addımlar atıldığını 
deyib. Nazir əlavə edib ki, 
son illərdə Təhsil Nazirliyinin 
fəaliyyətində müəllimlərlə bağlı 

siyasət prioritet təşkil edib, ən 
ciddi uğurlar da məhz müəllim 
nüfuzunun, müəllimlərin 
peşəkarlıq səviyyəsinin 
yüksəldilməsi, istedadlı 
insanların müəllim peşəsinə 
cəlb edilməsi istiqamətində əldə 
edilib.

Təhsilin inkişafı üzrə 
Dövlət Strategiyasının təsdiq 

edilməsindən ötən dövr ərzində 
bütün pillə və səviyyələr üzrə 
görülən işləri diqqətə çatdıran 
nazir bildirib ki, bu gün qarşıda 
duran ən vacib vəzifələr 
təhsilin hər bir vətəndaş üçün 
əlçatanlığının təmin edilməsi, 
keyfiyyət göstəricilərinin yüksək 

və rəqabətli olmasıdır. Bununla 
əlaqədar hər bir təhsil işçisi 
qeyd edilən məsələləri əsas 
fəaliyyət istiqaməti kimi nəzərə 
almalı və təmin etməlidir.

Mərasimdə təltif olunan 
müəllimlər göstərilən diqqət və 
qayğıya görə ölkə Prezidentinə 
minnətdarlıqlarını bildirib, 
şagirdlərin hərtərəfli bilik və 
bacarıqlara malik şəxsiyyət 
kimi yetişdirilməsi işində 
yüksək əzmlə çalışacaqlarını 
qeyd ediblər.

Tədbirin sonunda təltif 
edilən təhsil işçilərinə medal və 
vəsiqələr təqdim olunub.

Qeyd edək ki, Azərbaycan 
Respublikasının Prezidenti 
cənab İlham Əliyevin 3 oktyabr 

2019-cu il tarixli sərəncamları 
ilə təhsilin inkişafındakı 
xidmətlərinə görə 126 nəfər 
“Tərəqqi” medalı və “Əməkdar 
müəllim” fəxri adı ilə təltif 
edilib.

Samirə ƏLIYEVA,  
“Xalq qəzeti”

BMT-nin son qətnaməsi 
Ermənistanda faşizmin təbliğinə zərbədir

Deputat qeyd edib ki, bu gün 
dünyada çox qorxulu bir tendensiya 
müşahidə olunmaqdadır və bir sıra 
dövlətlərdə faşizm, onun ayrı-ayrı 
istiqamətləri, xüsusilə də neofaşizm 
təbliğ olunur, qəhrəmanlaşdırılır: 
“Bu isə özlüyündə irqi diskri-
minasiyanın, ksenofobiyanın 
genişlənməsinə şərait yaradır və 
bütün bu təhlükəli tendensiyalarla 
mübarizə aparmaq lazım gəlir. Artıq 
dünyada neofaşizm dalğasının 
yaranması və inkişafı tendensiyası 
qorxulu hal almağa başlayıb.

Azərbaycan Prezidenti MDB 
dövlət başçılarının Aşqabad 
sammitində məhz bu məsələni 
xüsusi olaraq qaldırdı və qeyd 
etdi ki, bu gün Ermənistanda 
faşizmin qəhrəmanlaşdırılması, 
faşizmə xidmət etmiş cinayətkarlara 
abidələrin qoyulması, onların təbliği 
siyasəti geniş vüsət alıb. Prezident 
İlham Əliyev Qaregin Njdeyə qoyu-
lan heykəli misal çəkdi və faktlarla 
da sübut etdi ki, faşizmin təbliği, 
qəhrəmanlaşdırılması Ermənistanda 
dövlət siyasəti səviyyəsinə qaldırılıb.

Hesab edirəm ki, cənab İlham 
Əliyevin Aşqabad sammitindəki 

çıxışına böyük diqqət var idi və artıq 
bu məsələyə BMT çərçivəsində də 
reaksiya verilib”.

Deputatın sözlərinə görə, belə 
ciddi təhlükə mənbələrinə qarşı 
mübarizənin koordinasiya olun-
muş şəkildə aparılamsı olduqca 
aktuallaşıb: “Düşünürəm ki, BMT 
Baş Assambleyasının qəbul et-
diyi bu qətnamə nəticə etibarı ilə 
Ermənistanda da faşizmin təbliğinin 

dövlət siyasətinə qaldırılması 
əleyhinə töhfə verə bilər. Nəzərə 
alsaq ki, bu layihənin müəlliflərindən 
biri məhz Rusiyadır və eyni zaman-
da, Rusiya Xarici İşlər Nazirliyinin 
2019-cu ilin may ayındakı hesabatın-
da da bu məqamlar ön plana çəkilir, 
xüsusilə də Ermənistanda faşizmin 
təbliği siyasətinə çox kəskin reaksiya 
ifadə olunduğunu deyə bilərik.

Artıq indidən proqnozlaşdır-
maq olar ki, BMT səviyyəsində 
məsələnin bu cür kəskin şəkildə 
qoyulması Ermənistanın faşizmi 
qəhrəmanlaşdırmaq siyasətindən 
geri çəkilməsini və bu siyasətdən 
imtina etməsini şərtləndirməlidir. Əks 
tədqirdə, belə çıxır ki, Ermənistan 
beynəlxalq birliyə meydan oxumaq 
fikrinə düşüb. Hesab edirəm ki, 
beynəlxalq birlik bu məsələdə çox 
qətiyyətli və prinsipal mövqe ortaya 
qoymalıdır”.

Qeyd edək ki, noyabr ayı-
nın 7-də BMT-nin Baş Assamb-
leyası nasizmin, neonasizmin 
qəhrəmanlaşdırılması və ondan irəli 
gələn fəsadların aradan qaldırılma-
sı ilə bağlı növbəti qətnamə qəbul 
edib.

Qətnamə layihəsinin müəllifi Ru-
siya olub. Həmmüəllif qismində 23 
ölkə, o cümlədən Belarus, Braziliya, 
Cənubi Afrika Respublikası, Çin, 
Pakistan, Suriya və Şimali Koreya 
iştirak edib.

Qəbul olunan qətnamə 66 
bənddən ibarətdir. Qətnamə səsə 
qoyularkən 123 ölkə səsvermədə 
itirak edib, 121 ölkə qətnaməni 
dəstəkləyib, 2 dövlət isə əleyhinə 
səs verib.

“Xalq qəzeti”

Milli Məclisin deputatı 
Elman Nəsirov 
bildirib ki, BMT 

Baş Assambleyasının 
nasizmin, neonasizmin 
qəhrəmanlaşdırılması və 
ondan irəli gələn fəsadların 
aradan qaldırılması ilə bağlı 
qəbul etdiyi növbəti qətnamə 
Ermənistanda da faşizmin 
təbliğinin dövlət siyasəti 
səviyyəsinə qaldırılması 
əleyhinə mübarizəyə töhfə 
verə bilər.

Azərbaycan Milli Elmlər Akademiyası 
nəzdində Respublika Seysmoloji 
Xidmət Mərkəzinin direktoru 

Qurban Yetirmişli bildirib ki, bu gecə İran 
ərazisində baş verən zəlzələlərdən sonra 
Azərbaycanın cənub zonasında yeraltı 
təkanların qeydə alınması davam edir.

Noyabrın 8-də dövlət təltiflərinə layiq görülən təhsil işçilərinə 
mükafatların təqdim olunması mərasimi keçirilib. Tədbirdən əvvəl Təhsil 
naziri Ceyhun Bayramov, rəhbər təhsil işçiləri və dövlət təltiflərinə layiq 

görülən müəllimlər Fəxri xiyabana gedərək ümummilli lider Heydər Əliyevin 
xatirəsini anıb, məzarı önünə gül dəstələri qoyublar.

ABŞ-ın ATƏT-dəki səfiri Ceyms 
Gilmor təşkilatın Daimi Şurası-

nın iclasında bildirib ki, onun ölkəsi ATƏT-
in Minsk qrupunun işinə böyük əhəmiyyət 
verir və Dağlıq Qarabağ münaqişəsinin tam 
nizamlanmasına sadiqliyini bildirir.

Rusiyalı politoloq Yevgeni Mixaylov 
Ermənistan xarici işlər nazirinin 
İsveçdə səsləndirdiyi absurd fikirləri 

şərh edərkən bildirib ki, Ermənistanın indiki 
nazirləri tarixi və ölkələrinin əsl imkanlarını 
zəif başa düşürlər.

Bakıda yeni 
metrostansiyanın 
tikintisi başa çatıb

Mnatsakanyan anlamalıdır ki, həqiqət birdir və  
bu həqiqət dünya ictimaiyyətinə çox yaxşı bəllidir

Leyla Abdullayeva qeyd 
edib ki, əslində, Ermənistan 
xarici işlər naziri yeni heç bir 
fikir söyləməyib: "Beynəlxalq 
səviyyədə işğalçı kimi 
tanınan bir ölkənin 
rəsmisi Azərbaycanın 
beynəlxalq tanınmış 
sərhədləri çərçivəsindəki 
ərazilərini, guya, 
özünün işğal etməsi 
barədə əsassız iddialar 
səsləndirib. Məsələnin 
beynəlxalq hüquqi 
tərəfini bir kənara qoyaq, 
bu, heç normal düşüncə 
çərçivəsinə belə sığmır. 
Təsəvvür edin bir ölkə 
qanunsuz şəkildə digər 
ölkənin ərazilərini işğal 
edir, bu ərazilərdə 
tarixən yaşayan yerli 
azərbaycanlıları etnik 

təmizləməyə məruz qoyur, 
sonra da iddia edir ki, “bu 
ərazilərdə yaşayan 150.000 
erməninin təhlükəsizlik 
problemi var”. Bu 
ermənilərin ailələri, evləri, 

adları olduğunu səsləndirən 
erməni naziri görəsən öz 
ölkəsinin təcavüzkar siyasəti 
nəticəsində 1 milyondan 
artıq azərbaycanlının 
evlərindən məhrum 

olduğunu, ailələrinin 
paramparça olduğunu, 
adlarının məcburi-köçkün 
və qaçqına çevrildiyini heç 
düşünübmü? Əlbəttə yox, 
əgər düşünsəydi bu kimi 

cəfəng fikirlərlə özünü 
və xalqını aldatmazdı 
və münaqişənin 
həlli istiqamətində 
real addımlar 
atılardı. Sadəcə 
mövcud həqiqətləri 
saxtalaşdıraraq onu 
öz maraqları naminə 
müxtəlif şəkillərdə 
təqdim etmək təcrübəsi 
də mövcuddur ki, bunu 
da ən yaxşı Ermənistan 
bacarır".

“Xalq qəzeti”

Xarici İşlər Nazirliyinin mətbuat katibi Leyla 
Abdullayeva Ermənistanın  xarici işlər 
naziri Z.Mnatsakanyanın İsveçin Beynəlxalq 

Münasibətlər İnstitutunda çıxışı zamanı Ermənistan-
Azərbaycan münaqişəsi ilə bağlı söylədiyi fikirlərə 
münasibət bildirərkən deyib ki, Mnatsakanyan 
anlamalıdır ki, onun dediyi kimi bizim və ya sizin 
həqiqət olmur, həqiqət birdir və bu həqiqət dünya 
ictimaiyyətinə çox yaxşı bəllidir.

